
لەمێــژە زانایانــی تەكنەلۆژیــای نوێ بیرلــەوە دەكەنەوە 
و هەوڵەكانیــان چڕكردۆتــەوە كە زەین و هۆشــی دەســتكرد 
یانــی  لێبكــەن،  ئاســایی  زەیــن و هۆشــی مرۆڤــی  وەك 
رۆبۆتێــك بەرهــەم بێنــن یــان پرۆگرامگەلێكــی تایبەتــی 
دروست بكەن كە بتوانێت وەك مرۆڤ بیربكاتەوەو داهێنان 
بكات و تا رادەیەكیش لەم هەوڵەیاندا ســەركەوتوو بوونە.. 
لــەم دواییــەدا پســپۆرانی تەكنەلۆژیــای نوێ لــە زانكۆی 
فیوچێــر هەوڵیانــدا كۆمپیوتەرێك بتوانێت رۆمان بنووســێ 
كە هەموو بیركردنەوە و خەیاڵ و داڕشتن و نووسینەكە هی 

كۆمپیوتەر بێت، ســەیر لەوەدایە رۆمانەكە لە فیســتیڤاڵی 
چیــرۆك نووســی وڵاتــی ژاپۆنــدا پەســەند كــرا و تەنانەت 
زۆریــان نەیاندەزانــی كــە ئــەوە كۆمپیوتەر نووســیویەتی.. 
 Konpyuta ga shosetsu« رۆمانەكــە بەناوی
wo kaku hi« واتە )ئەمڕۆژەی كۆمپیوتەر رۆمانی 
نووســی( كــە باس لــە هۆشــێكی دەســتكرد دەكات كاتێك 
هەســت بــەوەی دەكات بەهــرەی نووســینی تێدایــە واز لــە 
ئەركــی و بەرپرســیارێتی خــۆی دێنێ و دەســت دەكات بە 

رۆمان نووسین..

كاتێك كۆمپیوتەرەكان رۆمان دەنووسن

شــەڕ و چەك و تەقەمەنی چەمك و واژەی پێكەوە گرێدراون، هەرچەندە ئەو 
وشــانە ناتەبان لەگەڵ كاری رۆشــنبیری و راگەیاندن، بەڵام ئەگەر رۆژێك لە رۆژان 

بە خەیاڵتدا هات چەكێك بۆ خۆت دروست بكەی، یان نیازت هەبێ بزانی كلاشینكۆف 
چــۆن دروســتكراوە و لــە چەنــد بــەش پێكهاتــووە، یــان چەكەكانــی دیكــە چــۆن كار 

دەكەن..
پرۆگرامــی pimp my gun یەكێــك لــەو پرۆگرامانــەی تایبەتــە بــە دیزایــن كردنــی چــەك، 
پرۆگرامەكە زۆر ســادەیە، دەتوانی بەهۆیەوە دیزاینی چەك بكەی و ئەو چەكەی مەبەســتتە 
دروســتی بكــەی.. ئەگــەر حــەزت نەكرد پرۆگرامەكــە دابەزێنیە ســەر كۆمپیوتەرەكەت و بە 
شــێوەی ئۆنلاین تاقی بكەیەوە ئەوە ســەر لە ســایتی doctornoob.com بدە.. ئێوە دەتوانن نەك 
تەنیــا خۆتــان چــەك دروســت بكــەن بەڵكو دەتوانــن دیزاینــی چەكەكانی دیكەش بگــۆڕن، بەڵام 
ئاگادار بن بۆ بەكارهێنانی پرۆگرامەكە دەبێت پرۆگرامی فلاش پلەیەر لەسەر كۆمپیوتەرەكەت 

هەبێت..

پرۆگرامێك بۆ دیزاین كردنی چەك

كۆمپانیای سۆنی ژاپۆنی لەم دواییەدا 

چەنــد بەرهەمێكــی خۆی بــاو كردەوە كە 

هەموویــان جێگای ســەرنجن، یەكێك لەوانە 

هیدفۆنی جۆری concept Nە. 

هیدفۆنەكە زۆر لە هیدفۆنە وایەرلەیسەكان 

دەچێت و بەكارهێنەر لە ملی دەكات و بەشێك 

لــە تایبەتمەندییەكانی ئەوانــەن.. هیدفۆنەكە 

چــوار مایكی هەیە و وەڵامی فەرمانەكانی 

بەكارهێنــەر دەداتــەوە و لەگــەڵ مۆبایلــە 

هۆشمەندەكان لە پەیوەندی دایە. دەكرێت 

لــە هیدفۆنەكــە بپرســی كــەش و هــەوا 

چۆنە، هەواڵــە ناوخۆییەكان بخوێنێتەوە. 

زانیــاری لەبــارەی هوتێــل و رســتورانت 

بڵــێ.  گەشــتیارییەكان  شــوێنە  و 

تایبەتمەنــدی هیدفۆنەكــە هەر ئەوە 

نییــە  بەڵكــو بەهــۆی كامێرایــەك 

كە هەیەتی دەتوانی فیلم و وێنە 
هەڵبگرییەوە..

هیدفۆنی  سۆنی 

و تایبەتمەندیە 

جیاوازەكانی
بوونی حەوزی ماســی واتە )ئەكواریۆم( دیمەنێكی جوان 
بــە ماڵەوە دەبەخشــێت، بــەڵام گرفتی زۆریشــی هەیە، وەك 
ئــەوەی چاودێــری وردی دەوێــت و ئەو كاتەی كە لە ماڵەوە 
نــی چــۆن ئــاگاداری ماســییەكانی نــاو حــەوزە كــە بیت.. 
تەكنەلۆژیای نوێ ئەو كێشــانەی چارەســەر كردووە، ئەویش 
ئامێرێكــی بچــووك بــە نــاوی fishbit كە قەوارەكــەی بەقەد 
مۆبایلێــك دەبێــت، ئــەم ئامێرە لەگەڵ مۆبایــل لە پەیوەندی 
دادەبێــت و پرۆگرامێــك لەســەر مۆبایلەكە نیشــان دەدات كە 
حــەوزی ماســییەكە لــە چ بارودۆخێــك دایــە، وەك پلــەی 

گەرمی و ساردی، سوێری ئاوەكە و رێژەی ئۆكسیجینی 
نــاو ئــاو.. بەكارهێنــەر لەهــەر شــوێنێكی جیهان بێت 
دەتوانــی ئاگاداری حەوزەكە بێت و بیبینێ.. ئەگەر 

كێشــەیەكیش هەبێــت بــە كورتــە پەیامێك 
ئــاگادار  بەكارهێنەرەكــە 

دەكاتەوە..

چاودێری حەوزی ماسی
 لە رێگای دوورەوە

ئامێرەكانــی گەمــەی دیجیتالی هەروا پەرە دەســێنن، 
ئیكس بۆكس و پلەی ستەیشن و پی ئێس پی و ...تاد.. 
بەڵام بۆ هەموو ئەو ئامێرانە دەبێت لە تەلەڤزیۆن ســوود 

وەربگری.. تەلەڤزیۆن بۆ نیشاندانی یارییەكە..
ڤیدیــۆ  یەكــەم  دواییــەدا  لــەم  ئەیســەر  كۆمپانیــای 
پرۆژكتەری بەناوی PREDATOR Z850 بەرهەم هێناوە، ئەم 
پرۆژكتەرە بۆ تەبلێت، لاپتۆپ، تەلەڤزیۆن و كۆمپیوتەر 
دەگونجێــت..  كوالیتــی نیشــاندانی پرۆژكتەرەكــە لە 18 

ئینجەوە بۆ 120 ئینجە..

ڤیدیۆ پرۆژكتەری
 تایبەت بە گەیمینگ

خوێنەرێكــی بەڕێــز دەپرســێت، تەبلێتێكــی جــۆری گەلەكســی تابــم هەیــە، بــەڵام چەند رۆژێكــە هێمای 
شەحنكردنەوەی باتری رەنگی سوور نیشان دەدات ئەمە مانای چییە؟

خوێنــەری بەڕێــز زۆر هۆكار هەن، دەكرێت دەســتكاری رامی ســەرەكی كرابێ، دەكــرێ كێبڵی باترییەكە 
كێشەی بۆ هاتبێتە پێش، یان دەكرێ شەحنەكە كێشەی هەبێت. زۆر جارانیش پێویست دەكات سیستەمەكە نوێ بكەیەوە 
ئەوكاتەش هێماكە سوور دەبێت. ئەگەر هیچ كام لەوانە نەبوو، ئەوە دەبێت شوێنی دانانی كێبڵەكە لەق یان تێكچووبێت..

هەر جارە و وەڵامی پرسیارێك

ئەو كەســانەی كاری ئەمنییەت و ئاســایش دەكەن، زۆر جاران وا دەخوازێت چەكەكانیان 
بشــارنەوە بــۆ ئــەوەی كــە هەســتی پێنەكرێــت.. شــێوازێكی شــاردنەوە كــە مێژووەكــەی بۆ 
شــەڕی دووەمــی جیهانــی دەگەڕێتــەوە ئەوەیە كــە چەكەكە لە بەرگێكی دیكە دادەپۆشــن 
یــان وەك كەرەســەیەكی دیكــەی بەرهــەم دێنن.. بــۆ نموونە ئەو  دەمانچــەی كە وێنەكەی 
لێــرەدا دەبینــن.  دەمانچەكــە لــە یەكەم تێڕوانیندا وەك مۆبایلێكــی ئایفۆن دەچێت، بەڵام لە 
راستیدا دەمانچەیەكی دوو لوولەی كەلیبەر 380 یە . دەمانچەكە لەلایەن كۆمپانیای ئایدەل 
كانسیلەوە بەرهەم هاتووە و زیاتر بۆ ئەوانەیە كە كاری ئاسایش دەكەن هەروەها ئەو كەسانەی 

كە وا پێویست دەكات چەكەكانیان بشارنەوە...

چەك لە بەرگی مۆبایلدا

دەزگای لەبەرهەڵگرتنــەوە )فۆتۆكۆپی( تەنیا 
ئەركیــان لەبەر هەڵگرتنەوەیــە، واتە دوكیۆمێنتێك 
نــاوی كۆپییــەك  بخەیــە  كــە  هــەر شــتێك  یــان 
هەڵدەگرێتەوە.. بەڵام كۆمپانیای Xerox ئامێرێكی 
كۆپــی بەرهــەم هێناوە كە جگــە لەبەرهەڵگرتنەوە 
دەتوانێــت  ئامێرەكــە  وەردەگێــڕێ..  دەقەكانیــش 
دەقەكان بە 30 زمان وەربگێڕێت.. پاشــان كۆپیان 

فۆتۆكۆپییەك       دەقەكان وەردەگێڕێ 

كــەم كــەس هەیــە ئــەوەی ســایتی یۆتیــوب نەناســێ، ســایتێك كە ئەوەی مەبەســتە لــە فیلمی 
ڤیدیۆیــی تێدایــە، رۆژانــە بــە هەزاران گرتەی ڤیدیۆیشــی پێوە زیاد دەكرێت، بەڵام ســایتی یوتیوب 

گشتگیر بۆ هەموو مەبەستێك دەبێت و هەموو جۆرە گرتەیەكی تێدایە..
ســایتی twitch هاوشــێوەی ســایتی یوتیوبە بەڵام ئەو تایبەتە و ســنووردارە و هەموو فیلمەكان 

یەك مەبەســتن، ئەویش فیلمی هەموو یارییەكان.. دەتوانی ســەیر لە ســایتەكە بدەی و یاری مەبەســتی 
خۆت بدۆزیەوە، لەبارەی یارییەكە، زانیاری ورد بزانی.. 

سایتێك بۆ هاوبەشكردنی ڤیدیۆیی 
یارییەكان

كەرەســەكانی ماڵەوە ئیدی هەر ئەو كەرەســە و كەلوپەلەی 
جــاران نیــن، قــاپ و قاچــاغ و كەتڵــی و چــادان و كەوچــك 
و چەتــاڵ بەگشــتی ئــەوەی لە چێشــتخانەی ماڵــەوەدا هەیە، 
لەســەردەمی دیجیتالیــدا وەك خۆیــان نامێنــن، مەنجەڵ ئیدی 
هــەر ئــەو كەرەســە نامێنــێ كە چێشــتی تێدا لێبنــدرێ بەڵكو 
دەتوانرێت پرۆگرامی پێبدرێ و لە رێگای دوورەوە بێ ئەوەی 

كە كابان بوونی هەبێت چێشت لێبنێت..
مەنجەڵی زیرەكی Gourmia وەك چێشــت لێنەرێكی كارامە 
یارمەتــی دەدات بــۆ چێشــت لێنــان.. ئەم مەنجەڵە هۆشــمەندە 
بــە ئینتەرنێتــەوە پەیوەنــد دەدرێــت و بەهــۆی پرۆگرامێكــەوە 
بكــەی،  دەتوانرێــت كۆنتڕۆڵــی  رێــگای مۆبایلەكەتــەوە  لــە 
بــۆ نموونــە یەكێــك فەرمانبــەرە و بــە نیازە پــاش دوو كاتژمێر 

بگەڕێتــەوە، دەتوانێــت هەر لە ئیــدارەی خۆیەوە فەرمان 
بــدات بــە مەنجەڵــە هۆشــمەندەكە.. جگــە لەوە 

سیســتەمێكی چۆنییەتی چێشــت لێنانی 
بــە  كــە  تەرازوویــەك  لەگــەڵ  تێدایــە 

دانانــی  و  فەرمانــەكان  وەرگرتنــی 
خواردنێكــی  پێویســت  كەرەســەی 
بــاش لێدەنێــت.. ئــەو چێشــتانەی 
لێیدەنێــت،  دیجیتالییەكــە  كابانــە 
برنــج، ســوپ و شــوربا و جگــە 
لەوەش دەتوانێت ســەموونیش چاك 

بكات.

چێشت لێنان لە جیهانی 
دیجیتالیدا

لــە  بــكات.  پرۆگرامــی وەرگێڕانــی كۆپییەكــە دەقێــك 
وەرگێڕانەكــە ئامــادە دەكات، پاشــان چاپــی دەكات. جگــە 
لەوە تەنانەت نووسینی سەر وێنەكانیش وەردەگێڕێ.. دیارە 
وەرگێڕانەكــە زیاتــر ماشــێنییە، بــەڵام گــەر نیــازت هەبێت  
وەرگێڕانەكــە دروســت و دەقیــق بێت و مــرۆڤ وەریبگێڕێ 
دەبێت بۆ هەر وشەیەك پارەیەك بدەی و رەنگە بۆ وەرگێڕانی 

كورتە چیرۆكێك 20 دۆلاری تێبچێت..

فۆتۆكۆپییەك       دەقەكان وەردەگێڕێ 

